
GOUVÈNÈ HOCHUL ANONSE SISPANSYON TRAVAY NAN TWA LOKAL PWOJÈ 
OTOWOUT YO NAN LONG ISLAND POU FASIL VWAYAJ NAN PLAJ AK ESTIMILE 

AKTIVITE TOURISTIK ETE SA A  
  

Konstriksyon an pral kanpe sou pon levi nan Pwomnad Loop ak Meadowbrook 
yo; Shelter Island Ferry Plaza pran yon poz jiska otòn pou minimize enpak sou 

vwayaj  
  

Y ap raple moun k ap vwayaje pou ale nan plaj yo pou yo pran prekosyon nan de 
won pwen plaj yo nan Jones Beach ak Pak Eta Robert Moses  

  
Foto Pwojè yo disponib isit la  

  
  
Gouvènè Kathy Hochul te anonse jodi a ke yo sispann travay nan twa chantye 
konstriksyon Depatman Transpò (Department of Transportation, DOT) nan Long Island 
anvan kòmansman inofisyèlman ete a nan kad Wikenn Jounen Memoryal la pou fasilite 
kondisyon vwayaj pou moun ki ale nan plaj yo ak vwayajè yo pandan tout mwa ete yo. 
Lokal pwojè sa yo, ki gen ladan pon levi sou Pwomnad Loop ak Meadowbrook nan 
Konte Nassau ak waf Shelter Island South Ferry nan Konte Suffolk, yo sitiye nan kè 
sezon ete festiv Long Island la.  
  
"Vizitè ki soti toupatou nan mond lan vini nan Long Island pou jwi plaj ki gen renome 
mondyal nou yo, mèvèy pitorèsk ak atraksyon touristik yo", Gouvènè Hochul te 
deklare. "Lè nou sispann konstriksyon ete sa a nan pwojè sa yo, n ap asire rezidan yo 
ak vizitè yo pase mwens tan nan machin yo ak plis tan ap jwi atraksyon sa yo ak fanmi 
yo ak zanmi yo."  
  
Pon levi Pwomnad Loop ak Meadowbrook yo  
Modèl sikilasyon yo ap retounen nan nòmal yo nan de pon istorik k ap sibi anpil 
amelyorasyon. Gen yon pwojè 13.1 milyon dola ki te an pwogrè depi otòn pase a k ap 
enstale nouvo platfòm pon asye galvanize sou pon levi Pwomnad Loop la sou Long 
Creek ak sou pon levi Meadowbrook State Parkway sou Sloop Channel, tou de nan Vil 
Hempstead. Nouvo sifas pou kondui a pral amelyore fyabilite ak rezistans estrikti sa yo 
pou pwolonje lavi sèvis yo.  

Pandan sèt mwa ki sot pase yo, yo te fini tou de travès Loop Parkway nan direksyon lès 
ak seksyon sant de travès Pwomnad Meadowbrook yo.  
  
Yo pral retabli chanjman sikilasyon nan mitan mwa septanm nan pandan DOT ap travay 
pou fini rès segman yo nan sezon prentan 2024 la.  
  
Pon yo te konstwi an 1934 epi yo enpòtan anpil pou vwayaje sou plaj yo ak pou 
vwayajè South Shore yo.  
  
Rekonstriksyon Shelter Island Ferry Plaza  
Rekonstriksyon DOT nan apwòch sid Shelter Island South Ferry sou State Route 114 la 
nan Vilaj North Haven ap pran yon ti poz tou pou ete a. Leve wout la pou rankontre 
nouvo elevasyon waf Ferry a, konstriksyon nouvo klwazon, elevasyon yon zòn pakin ki 
tou pre, ak travay drenaj adisyonèl pou amelyore rezistans kont inondasyon nan kad 
pòte pwojè a.  
  
Travay konstriksyon preliminè nan pwojè 1.2 milyon dola sa a ansanm ak otorizasyon 
sèvis piblik yo te kòmanse byen ta nan ane 2022. Y ap konplete pifò travay la nan 
sezon otòn, epi yo atann ekzekisyon final pandan ete 2024.  
  
Shelter Island South Ferry te transpòte moun pou ale ak pou soti Shelter Island depi 
ane 1790 yo. Li te kòmanse itilize chaloup atravè Shelter Island Sound epi li te grandi 
atravè senk jenerasyon pwopriyetè fanmi an yon konpayi k ap pwospere ki gen twa feri. 
Li enskri nan Rejis Prezèvasyon Biznis Istorik Eta New York depi 2022.  
  
Gid Navigasyon nan Won Pwen an  
Chofè k ap kondui swa nan Pak Eta Jones Beach oswa nan Pak Eta Robert Moses ete 
sa a pral rankontre yon won pwen ki sitiye ozalantou tou dlo a nan sant pak sa yo. 
Entèseksyon sikilè sa yo dirije machin yo nan direksyon goch, sa k ap ede sikilasyon an 
bouje san pwoblèm pandan y ap diminye konjesyon.  
  
Y ap raple chofè yo règleman enpòtan sa yo sou wout la:  
  

• Siveye siy sikilasyon yo ak mak pave yo pou detèmine liy ki kòrèk la pou w antre 
anvan w antre epi pandan w ap navige nan sèk la.  

• Sikilasyon nan won pwen an gen priyorite.  
• Veyikil ki vle antre yo ta dwe sede pasaj, k ap apwoche sou bò gòch ou.  
• Pa chanje liy anndan won pwen an.  
• Pandan w pre sòti w epi pandan w ap soti, sèvi ak siyal pou vire adwat ou a.  

  
Menm konsèy sa yo aplike nan tout won pwen ak sèk sikilasyon ki nan tout Long Island, 
sitou nan East End.  
  
Komisè Depatman Transpò New York la, Marie Therese Dominguez, te deklare, 
"Long Island, ak plaj klas mondyal li yo, gen yon endistri touristik k ap fleri epi objektif 



nou se ede kominote yo ak biznis yo kontinye pwospere ete k ap vini an. Nou kontan 
bay otomobilis yo yon ti poz, epi n ap tounen ak li lè son ete yo fin pase."  
  
Chèf Egzekitif Konte Suffolk, Steve Bellone, te deklare, "Wikenn Jounen Memoryal 
la se kòmansman ete ki pa ofisyèl epi isit la nan Long Island, avèk plaj klas mondyal 
nou yo ak anpil aktivite lwazi deyò, nou renmen pwofite chak ti solèy ak zanmi nou yo. 
Mwen ta renmen remèsye Gouvènè Hochul paske li sispann konstriksyon pou rann li pi 
fasil pou rezidan nou yo jwi tout sa ke ete nan Konte Suffolk la gen pou ofri."  
  
Prezidan ak Direktè Egzekitif Jeneral Discover Long Island lan Kristen Reynolds 
te deklare "Sezon ete anblematik Long Island la estimile ekonomi touristik 6.3 milya 
dola nou an nan atire vizitè atravè lemond pou fè eksperyans ak sa moun nan Long 
Island jwi nan lakou nou an. Plan Gouvènè a pou sispann travay sou wout pandan ete a 
pral ede soulaje chay wout nou yo souvan fè fas ak yo pandan peryòd gwo vwayaj sa a 
epi l ap bay vizitè yo ak touris yo yon ete ke yo kapab jwi plis nan Long Island."  
  
Pou jwenn dènye enfòmasyon sou vwayaj ki ajou, rele 511, vizite 511NY.org oswa 
telechaje aplikasyon mobil gratis 511NY la.  
  
Nou ankouraje otomobilis yo pou yo planifye kòmsadwa epi kondui yon fason 
responsab nan zòn travay yo. Kontravansyon yo double lè gen eksè vitès nan yon zòn 
travay. Kondanasyon pou de (2) oswa plis vyolasyon eksè vitès nan yon zòn travay 
kapab lakòz yo revoke lisans chofè yon moun.  
  
Jwenn NYSDOT sou Twitter nan @NYSDOT ak @NYSDOTLI. Jwenn nou sou 
Facebook nan Facebook.com/NYSDOT.  

